
NAQQITAQ 

Siunnersuut 15. Aggustimeersoq matuminnga taarserneqarpoq 

(Inatsisitigut oqaaseqaatit ilanngunneqarput kalaallisuualu naleqqussarneqarluni) 

 

 

Uunga siunnersuut: 

 

Nunami inuussutissarsiutinut tunngatillugu inuussutissarsiornermik siuarsaaneq 

pillugu Inatsisartut inatsisaata allanngortinneqarnera pillugu Inatsisartut inatsisaat.  

(Annikitsunik taarsigassarsititsisarnermik aaqqissuussinermi atorunnaarsitsinissamik 

ulluliinerup atorunnaarsinneqarnera, qinnuteqartunut piumasaqaatinik 

sakkukinnerulersitsineq, pisortanut annertuunik akiitsulinnut tapiissuteqartarnerup 

killilerneqarnerata atorunnaarsinneqarnera aamma allatigut oqaasertalersuinerni allannguutit 

annikitsut) 

  

§ 1 

 

Nunami inuussutissarsiutinut tunngatillugu inuussutissarsiornermik siuarsaaneq pillugu 

Inatsisartut inatsisaat nr. 20, ulloq 3. december 2012-imeersoq, allanngortinneqartoq 

Inatsisartut inatsisaatigut nr. 4, ulloq 3. juni 2016-imeersukkut, Inatsisartut inatsisaatigut nr. 

27, ulloq 17. november 2017-imeersukkut aamma Inatsisartut inatsisaatigut nr. 21, ulloq 1. 

december 2021-meersukkut imaattunik allannguuteqartitsisoqassaaq: 

 

1. Inatsisartut inatsisaata taaguutaa imatut oqaasertalerneqassaaq:  

”Nalinginnaasumik inuussutissarsiutinik siuarsaaneq pillugu Inatsisartut inatsisaat” 

 

2. § 1 b, imm. 1, imatut oqaasertalerneqassaaq: 

”  Aningaasaliissutissanik immikkoortitsisoqassaaq annikitsunik taarsigassarsititsisarnermik 

aaqqissuussinermut atorneqartartussanik siunertaralugu suliffeqarfiit mikinerusut 

aningaasalersuisinnaanerat oqinnerulersikkumallugu.” 

 

3. § 1 b, imm. 3, atorunnaarsinneqassaaq. 

 

4. § 2, imm. 1, imatut oqaasertalerneqassaaq:  

”Inatsisartut imaqarpoq inuussutissarsiutinik siuarsaanermik nalinginnaasumik.” 

 

5. § 7, imm. 4, oqaaseqatigiit aappaat imatut oqaasertalerneqassaaq: 

”Aningaasaqarnikkut ingerlatsinermik naliliinermi ilaatigut ilanngunneqassaaq niuernikkut 

pilersaarummik atuuttumik naliliineq.” 

 

6. § 8, imm. 2, imatut oqaasertalerneqassaaq: 

”  Imm. 2.  Tapiissuteqarnissamik neriorsuummik tunisisoqarsinnaanngilaq 

tapiiffigineqartussaq imaluunniit direktionimi inuit aqutsisuusut imaluunniit siulersuisuni 

ilaasortat siusinnerusukkut eqqartuussaanikuuppata pineqaatissinneqarlutik annertuumik 

akileraartarnikkut inatsisinik unioqqutitsisimanermik imaluunniit Kalaallit Nunaanni 

pinerluttulerinermut inatsimmi aalajangersakkanik unioqqutitsinikkut.” 

 

§ 2 

 

Inatsisartut inatsisaat atortuulerpoq ulloq 1. januar 2025. 

 

 

 

Namminersorlutik Oqartussat, ulloq xx. xxx 2024 

 

 

 

Naalakkersuisut Siulittaasuat 


